
«Գույք նվիրաբերելու և անհատույց օգտագործման իրավունքով հանձնելու մասին»   Հայաստանի Հանրապետության կառավարության որոշման նախագծի 


	1․  ՀՀ տարածքային կառավարման և ենթակառուցվածքների 
նախարարություն
	26․ 10․ 2022թ․

	
	N ԳՍ/15․2/28645-2022

	1․ Նախագծի նախաբանում հղում կատարել նաև Նախագծի 2-րդ և 3-րդ կետերից բխող համապատասխան լիազորող նորմերին։

Վայոց Ձորի մարզպետարան
Գույքի նվիրաբերության պայմանագրերում հստակ ամրագրել դրույթներ այն մասին, որ գույքը առավելապես ծառայի համայնքին և կոոպերատիվի բոլոր անդամներին։ Նման դիրքորոշման համար հիմք է հանդիսանում այն հանգամանքը, որ «արոտօգտագործողների միավորում» սպառողական կոոպերատիվները հիմնականում  ձևավորվել են  համայնքների ղեկավարների (այդ թվում՝ նախկին) կողմից և միջոցներով, մյուս անդամների կողմից կատարված ներդրումները, որպես կանոն, ունեն ձևական և խորհրդանշական բնույթ, ուստի առկա է մտահոգություն, որ նվիրաբերված գույքը կարող է օգտագործվել ոչ նպատակային և հօգուտ սահմանափակ անձանց շահերի։
     Ելնելով վերոգրյալից՝ առաջարկում ենք պայմանագրերով մանրամասն սահմանել նվիրաբերվող գույքի նպատակային օգտագործման վերահսկողության և նվիրաբերության  վերացման դեպքում գույքի հետ վերցման կարգը։
	Ընդունվել է։





	2․  ՀՀ ֆինանսների նախարարություն
	 27․10․ 2022թ․

	
	N 01/8-4/18517-2022

	1․ «Գույք նվիրաբերելու և անհատույց օգտագործման իրավունքով հանձնելու մասին»  որոշման նախագծի վերաբերյալ, որով առաջարկվում է Վերակառուցման և զարգացման միջազգային բանկի աջակցությամբ «Համայնքների գյուղատնտեսական ռեսուրսների  կառավարման և մրցակցության երկրորդ ծրագիր» վարկային համաձայնագրի շրջանակներում ձեռք բերված գույքը նվիրաբերել  ՀՀ համայնքներում ստեղծված «արոտօգտագործողների միավորում» սպառողական կոոպերատիվներին, «Ագրոբիզնեսի զարգացման կենտրոն» հիմնադրամին, առարկություններ չունենք՝  ՀՀ կառավարության 2016 թվականի հոկտեմբերի 13-ի թիվ 1067-Ն որոշմամբ հաստատված պետական սեփականություն հանդիսացող գույքի նվիրաբերության կարգով սահմանված՝ նվիրաբերության սուբյեկտների կողմից առաջարկվող ծրագրերին ներկայացվող պահանջներին համապատասխանելու պարագայում։
	Ընդունվել է։

	               3․ ՀՀ վարչապետի աշխատակազմ

	28․ 12․ 2022թ․

	
	N 02/16.32/274-2023

	    Նախագծի 1-ին կետով նախատեսվում է Հայաստանի Հանրապետության և Վերակառուցման և զարգացման միջազգային բանկի միջև ստորագրված «Համայնքների գյուղատնտեսական ռեսուրսների կառավարման և մրցունակության երկրորդ ծրագիր» վարկային համաձայնագրի շրջանակներում ձեռք բերված գույքի շահագործումը Ծրագրի պահանջներին համապատասխան ապահովելու նպատակով պետական սեփականություն հանդիսացող գույքը նվիրաբերել համապատասխան կոոպերատիվներին։ Մինչդեռ նախագծին կից փաթեթում առկա չէ պետության կողմից նման պարտավորություն ստանձնելը հավաստող փաստաթուղթ, որի պարագայում հնարավոր չէ նախագծի իրավաչափությունը գնահատել։
	Ընդունվել է։



